
Oversikt over folkehelsa i Sirdal, status våren 2022 

 Folkehelseloven pålegg kommunen å ha oversikt over helsetilstanden i befolkninga samt 

positive og negative faktorar som kan verke inn på denne. Som ein del av kommunal 

planlegging bør val av mål, strategiar og tiltak vera kunnskapsbasert.  

God oversikt gir meir treffsikkert 

utviklingsarbeid. Kvart fjerde år skal 

kommunen utarbeida ei samla 

folkehelseoversikt som skal ligge til grunn 

for langsiktig folkehelsearbeid. Sirdal 

kommune utarbeida ny 

folkehelseoversikt i 2020. Kjennskap til 

folkehelseutfordringar skal oppdaterast 

årleg. Oppsummering av 

folkehelseoversikta frå 2020 syner at 

Sirdal i hovudsak har dei same 

folkehelseutfordringane som resten av 

landet. Dei største risikofaktorane og årsakene til sjukdom og for tidleg død i Noreg i dag er 

tobakk, alkohol, usunt kosthald, inaktivitet, muskel- og skjelettlidingar, psykiske lidingar, 

sjølvmord, narkotika, ulykker og luftforureining. 

Sirdal skil seg positiv ut på fleire område, men på nokre område skårar me dårlegare enn landet 

sett under eitt. På fleire økonomiske område kjem Sirdal positivt ut. Sirdal er ein liten 

distriktskommune med god økonomi. Me har ein mindre andel låginntektsfamiliar enn resten 

av landet, færre mottek trygdeytingar. Me har god vatn- og luftkvalitet, og det er færre som slit 

med psykiske lidingar enn landsgjennomsnittet. På enkelte område skårar me dårlegare enn 

resten av landet. Prosentandel med muskel- og skjelettlidingar har i fleire år vore svært høg i 

Sirdal. Me har ikkje lukkast i å snu denne trenden.  

Ein større andel ungdom er svært lite aktive enn resten av landet, og me har ein høgare andel 

overvektige ved sesjon enn resten av landet. Prosentdelen unge som har prøvd cannabis var i 

følge Ungdata-undersøkinga høgare enn landsgjennomsnitt. Folkehelseinstituttet si 

undersøking av livskvalitet og psykisk helse under korona-epidemien syner at det er dei største 

byområda som har vore mest utsett for høge smittetal og dei strengaste smittevernstiltaka, og 

det er her ein ser dei største utslaga på auka psykisk belastning og einsemd. Men ein bør likevel 

halda ekstra fokus på kva følger koronapandeminen kan medføra både for psykisk og fysisk 

helse i befolkninga. 

 



 

a. Befolkningssamansetning 

Befolkning pr. 31.12.2022, 1810 personar. Det utgjer ein vekst på 38 personar i forhold til 

utgangen av førre år. Det blei født 21 barn i 2021,  det er over ei dobling i forhold til 2020. Det 

er eit hovudmål i kommuneplanens samfunnsdel å auka befolkninga. Dette er viktig både for å 

skapa eit godt sosialt miljø, trivsel, godt servicetilbod og aktivitet i kommunen. Det vil vera 

viktig å legga til rette for barnefamiliar, og legga til rette for at Sirdal er ein attraktiv kommune 

for barnefamiliar. 

Årsaker til nedgang i befolkning i 2020 og 2021 kan vera permittering, og usikkerheit grunna 

Korona-pandemi. Me har også ein lågare andel kvinner enn menn i aldersgruppene 25-39 år. 

Dette er eit utfordringsbilete som ein bør halda fokus på med ein bevisst strategi i forhold til 

kvinner, arbeidsplassar og rekruttering. 

 

b. Oppvekst og levekår 

Sirdal har høgare median inntekt enn landsgjennomsnittet.   Barn som veks opp i 

låginntektsfamiliar er 6,5 %, og barn av eineforsørgjar er 8,8%. Dette er begge under lands- og 

fylkesgjennomsnittet.  

Det var 3,3 % arbeidsledige i Sirdal ved utgangen av 2020. I Sirdal opplevde ein også ei kraftig 

auke med arbeidsledige då Korona-pandemien råka i mars 2020, men dette har gått tilbake til 

normalnivå i løpet av året. Dei aller fleste verksemder har no tilnærma normal drift. 

Det er stor bygg- anleggsverksemd i kommunen. Dette bidreg til fleire arbeidsplassar, men 

arbeidsmarknaden ber preg av mykje innpendling, og store sesongforskjellar.  

Sirdal har ein stor innpendling til jobb i kommunen. 289 personar pendlar inn til jobb mot 195 

som pendlar ut. I tillegg vil det vera mange som ikkje er registrert her i samband med kortare 

oppdrag til dømes innan handverkstenestar.  

Sirdal kommune er en langstrakt kommune med sprett busetting og mange små grender, men 

med eit fleirtal i kommunesentrum Tonstad. Geografisk fordeling:   

• Tonstad området-48 %,  

• Sinnes/Tjørhom området 15,8%, 

•  Andre område – spreidd busetting-36,2% 



Vurdering av levekår i Sirdal: Låg arbeidsløyse, trygt nærmiljø og gode økonomiske 

forutsetningar gir grunnlag for gode og trygge levekår, men lange avstandar, utanforskap og 

inaktivitet kan skape fysiske utfordringar og einsemd. 

 

c. fysisk, biologisk, kjemisk og sosialt miljø 

Sirdal har lite forureining, men det er stor trafikk i samband med turisme, gjennomgangstrafikk 

og stor anleggsverksemd. Det er biltrafikk ved personbilar som utgjer den største delen av 

klimagassutslepp i Sirdal. 

Sirdal har svært god vatn-kvalitet og god leveringsstabilitet. Det er viktig for folkehelsearbeidet 

å sikre at befolkninga får nok og godt drikkevatn. Det er få eller ingen biologiske farar i 

kommunen. Radon målingar viser at konsentrasjonen i Sirdal er langt under 

landsgjennomsnittet. 

Sirdal har fleire godt utbygde idrettsarenaer innan fotball og ski. Me har 220 km. oppkøyrde 

skiløyper om vinteren, eit variert turløypenett og flotte naturområde i heile kommunen. 

Hausten 2020 opna ein ny skate-bane som er blitt ein populært samlingsstad for barn og unge. 

Sinnes skule blir totalrenovert i 2021.  Det blei sett opp nye leikeapparat hausten 2020. Det blir 

ny gang- og sykkelveg til Tjomlid i løpet av 2021. Dette vil skapa tryggare skuleveg for fleire 

elevar. Ein kontroll av fleire leikeplassar våren 2021 syner at det er naudsynt med ei 

oppgradering av fleire leikeområde, spesielt for dei minste borna.  

 

d. Skader og ulykker  

Sirdal kommune ligger godt under både landsgjennomsnittet og fylkessnittet på personskadar 

registrert i spesialhelsetenesta. 

  

e. Helserelatert åtferd 

Ung-data undersøkinga frå 2019 viser at det er ein større andel ungdom i Sirdal som oppgjer at 

dei er svært lite fysisk aktive enn landsgjennomsnittet. Dei aller fleste er fornøgd med 

nærområdet sitt og omtrent 2/3 er med i fritidsorganisasjonar. 

Mange er svært aktive i Sirdal, og aktivitetane i idrettslaga er populære, 67 % er med i 

fritidsorganisasjon. Det bør satsast vidare på å legga til rette for universelle tiltak for å auka 

aktiviteten blant alle og i tillegg skape attraktive møteplassar som legg til rette for inkludering 



og aktiv fritid. Koronapandemien har vist oss at det er ekstra viktig å ha tilgang til opne 

aktivitetsarenaer utandørs som er tilgjengelege for alle. 

 

  

f. Helsetilstand 

Kartlegging av overvekt/fedme, hjarte- og karsjukdom syner ein høgare andel enn fylkes- og 

landsgjennomsnitt. Registrering av muskel- og skjelettlidingar syner at me ligg høgare enn både 

land- og fylkesgjennomsnitt, og utviklinga her har vore negativ dei siste åra. 

Psykiske lidingar er mindre utbredd i Sirdal enn landsgjennomsnittet og dei fleste ungdommar 

(74%) er nøgd med helsa si. 

Vurdering:  I forhold til muskel- og skjelett-utfordringa er det urovekkande at utviklinga her har 

vore negativ dei siste åra.  Dette er ein problematikk som gir dårlegare livskvalitet hos dei det 

gjeld. Det er også den helseplaga som kostar samfunnet mest i forhold til sjukefråvær. Det er 

bekymringsfullt at også mange unge slit med fysiske plager og at så mange kjenner seg 

einsame. 

  

Folkehelsa i Sirdal 

Største utfordringar 

• Snu negativ utvikling i forhold til muskel- og skjelettlidingar 

• Auka aktivitetsnivå blant dei ungdommane i Sirdal som er minst aktive. 

• Auka trivsel og fremma fysisk helse 

•  Forebygga einsemd 

 

Positive folkehelseområder 

• Stor aktivitet blant idrett- og frivillige organisasjonar 

• God tilgang til natur 

• Skiløyper om vinteren og turløyper om sommaren 

• Godt utbygd idrettsarenaer, fotball, idrettshall, skiskyting og langrenn 

• Det er 100 % barnehagedekning 

 

 



Folkehelseprofil 2022 

 

 

10: tall fra ungdata 19; 11 % oppgir at de blir mobbet minst hver 14 dag, mot 8, landbasis. De andre prikkene er også lagt inn basert på ungdata 

19, ungdomsskolen I Sirdal, disse blir ikke lagt inn nasjonalt da vi har for lite antall basert på kjønn og trinn. Det kommer nye tall her i løpet av 

2022. *19, 20, 22, og 27 oppdatert med lokale data fra 2019. 

 

 

 



 

Oppdatering av statistikk 

Oppdatert   

•   • Folkehelseprofil 

file:///C:/Users/inkv/Downloads/Folkehelseprofil-2022-nb-4228-

Sirdal%20(1).pdf  

2022       

*1 • Befolkning 

https://www.ssb.no/kommunefakta/sirdal 

2022       

*2 • Ung data-undersøkelse 2019 2019       

*3 • Kommunehelsa 

www.khs.fhi.no 

  

2020       

4 • Kommuneprofilen.no 

https://www.kommuneprofilen.no/Profil/Sysselsetting/Din

Region/ledig_mnd_region.aspx?fbclid=IwAR3MeX1vlUogC

7QZ5hXpkQu3jpFp_4XQQkhPBu86GgH5nnf0QTlFHy6WTh

A 
  

2022       

   Utslipp av klimagasser: 

https://www.miljodirektoratet.no/tjenester/klimagassutslipp-

kommuner/?area=661&sector=4 

